
Vanaf die begin van grondontledings was dit duidelik dat die sink-inhoud van
Suid-Afrikaanse gronde laag is. Om hierdie rede het dit algemene praktyk geword om sink by
kunsmismengsels in te sluit. Tenspyte van die algemene gebruik van sulke mengsels kom
sinktekorte by die meeste gewasse egter nog steeds voor.

Aartappels word gewoonlik op sandgrond geplant en hoog met stikstof bemes. Kalk word
toegedien om die grond te ontsuur, maar op sandgrond sal kalk die sinktekort vererger.
Gebrekkige sinkopname hou verband met die vorming van ‘n verouderingshormoon. Die
hormoon, bekend as etileen, is die oorsaak van vergeling en die vroeé afsterwing van blare.

Swamdoders het die eienskap om etileenvorming te onderdruk en sodoende die blare groen
te hou. Sulke middels word normaalweg aangewend om roes te beheer. Nogtans gebeur dit
dikwels dat die blare tydens knolvorming van onder-af doodgaan. Wanneer dit gebeur word
styselontwikkeling in die knolle onderdruk. Glaserigheid en interne verbruining van die
knolle is dikwels die eind-resultaat van die tekort.

Die eerste tekens van ‘n sinktekort is die verskyning van misvormende blare in die lente by
wingerd of vrugtebome wat bot. ‘n Sinktekort het ook ‘n vergeling van die blare tot gevolg
en hierdie vergeling kom algemeen op sandgrond voor in dele met ‘n hoé reénval. Hoé
stikstofbemesting sal veroorsaak dat die blare mettertyd donkergroen word. Eenjarige
gewasse is egter geneig om verdwerg te wees, terwyl die blare klein bly en vroeg afsterf.

Een van die belangrikste bevindings omtrent sinkvaslegging in die grond verskyn in Lindsay
(1979) se boek “Chemical Equilibria in Soil”. Hiervolgens is dit duidelik dat pH ‘n groot
invioed op oplosbaarheid en plantopname van sink uitoefen. By ‘n hoé& pH en op bekalkte
grond is alle vorms van toegediende sink vasgelé. By ‘'n daling van rhizosfeer pH word daar al
hoe meer sink vir plantopname beskikbaar gestel. Terwyl plante se opname van
ammoniumstikstof die rhizosfeer-pH laat daal, sal nitraatstikstof geen effek op rhizosfeer-pH
uitoefen nie. Plantopname van nitraatstikstof het dus gewoonlik ‘n sinktekort tot gevolg.

Ammoniumstikstof nitrifiseer vinnig wanneer die grond nat genoeg is en daarom moet
plante in hoé reénvaldele aanhoudend bemes word, sodat daar gedurig vars stikstof vir
sinkopname beskikbaar sal wees. Hoé stikstof in die nitraatvorm benadeel egter die
kwaliteit van sade en vrugte. Daarbenewens skep dit gunstige kondisies in die plant vir die
ontwikkeling van siektes. Indien plante se behoefte aan sink met blaarvoeding bevredig
word, sal dit moontlik wees om minder stikstof tydens plant toe te dien.

Zinc-flo is die produk wat teen die laagste kostes en met die hoogste effektiwiteit vir hierdie
doel aangewend kan word. Gebruiksaanwysings en volledige inligting omtrent die
eienskappe van die produk verskyn op die etiket wat daarmee saamgaan.

Zinc-flo kan as ‘n tenkmengsel saam met ureum op gewasse soos koring en gars gespuit
word. ‘n Mengsel van Zinc-flo en ureum is ‘n kragtige en effektiewe vorm van blaarvoeding
wat by graangewasse uitstekende resultate oplewer.



